
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
asや জাল মোহান্ত
পার, রাত্রি দেড়টার মধ্যে পিকিনে উপস্থিত হইবে ; পিকিনের সদর দেউড়ীর নিকট উ-লা-ওয়ে নামক আমার একজন অমুচরের বাস, তাহাকে খুজিয়া বাহির করিতে হইবে।”
আমি বলিলাম, “কিন্তু আমি কিরূপ পিকিনে প্রবেশ করিব ? তাহার চতুর্দিকে উচ্চ প্রাচীর ; সন্ধ্যার সময় সকল দেউড়ী বন্দ হইয়। যায়। প্রভাতের পূৰ্ব্বে কোনও দেউড়ী খোলা হয় না, এ কথা বোধ হয় আপনার মনে নাই !"
অকুমা বলিলেন, “তোমাকে প্রাচীর উল্লঙ্ঘন করিয়া নগরে প্রবেশ করিতে হইবে।”
আমি বলিলাম, “কিরূপ প্রাচীর উল্লঙ্ঘন করব ? নগরের বহিদেশ হইতে সেই উচ্চ প্রাচীরে আরোহণ করা সম্পূর্ণ অসম্ভব।"
অকুমা বলিলেন, “না অসম্ভব নহে ; এই প্রাচীরের বহির্ভাগে এমন একটি স্থান আছে, তুমি চেষ্টা করিলে সেই স্থান দিয়া সহজেই প্রাচীরে উঠতে পাৱিবে । প্রাচীরের উপর যে স্থানে বসিয়া কয়েক দিন পূৰ্ব্বে তুমি হেনাসানের সহিত গল্প করিয়াছিলে, সেই স্থানটা কি রাত্রে চিনিতে পারিবে না ?”
আমি বলিলাম, “নিশ্চয় চিনিতে পারিব ; কিন্তু আমরা যে সেখানে বসিয়া গল্প করিয়াছিলাম, এ কথা আপনি কিরূপে জানিলেন ?”
অকুমা বলিলেন, “সে সময় আমি তোমাদের অদূরে দাড়াইয়৷ ছিলাম। আমার কথা শুনিয়া তুমি যে হতবুদ্ধির মত চাহিয়া রহিলে যে? ভয় নাই, আমি'তোমাদের গুপ্ত প্রেমালাপ শুনিতে যায় নাই ; কোন কারণে ভবিষ্যতে বাহির হইতে গুপ্ত ভাবে নগরে প্রবেশ করিতে হইলে

		 এই পাতা শেষ সম্পাদিত হয়েছে ১৯:২৩টার সময়, ২৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







